
Adolygiad o Strategaeth Hybu'r Gymraeg

Cyngor Bwrdeistref Sirol Wrecsam 2016-2021

“Mae gan strategaethau 5 mlynedd botensial enfawr i wneud awdurdodau lleol

yn asiantaethau hybu'r Gymraeg o fewn eu hardaloedd, gan gydlynu a gyrru
ymdrechion mewn meysydd mor amrywiol ag addysg, economi, cynllunio,
ieuenctid, twristiaeth, gofal ac ati. Mae'r strategaethau wedi arwain at sylw

mwy strategol i'r Gymraeg gan nifer o sefydliadau, ond nid yw'n glir faint o
weithgareddau newydd sydd wedi'u rhoi ar waith o ganlyniad uniongyrchol i'r
strategaethau, ac ymddengys nad oes cyllidebau ac adnoddau newydd sylweddol
wedi'u neilltuo i'w gweithredu yn y rhan fwyaf o achosion.

Mae cyfle ar y gorwel i newid hyn, gyda gofyniad y sefydliadau i adolygu a llunio
strategaethau newydd yn 2022, Nawr yw'r amser i ddechrau cynllunio a mesur
effaith er mwyn sicrhau bod y strategaethau'n cael effaith wirioneddol ar sefylifa’r
Gymraeg yn gymunedol yn ystod y ddegawd hon’

Comisiynydd y Gymraeg, Cau'r Bwich,
Adroddiad Sicrwydd 2019-20

1. Cyflwyniad

Cynhaliwyd yr adolygiad hwn o gyflawniad Strategaeth Pum Mlynedd Cyngor Bwrdeistref Sirol Wrecsam
gan Nia Davies o gwmni Nico ar ddiwedd y cyfnod pum mlynedd. Mae gofyn i'r Cyngor adolygu'r
strategaeth a chyhoeddi fersiwn ddiwygiedig ohoni yn unol &'r gofynion statudol o dan Safonau'r
Gymraeg.

Cynhaliwyd yr adolygiad ym mis Mawrth 2023, ac roedd yn seiliedig ar ymchwil pen desg, adolygiad

o ddogfennaeth fewnol ynghylch strategaeth y Cyngor, a chyfweliad & swyddog y Gymraeg. Roedd

yr ymchwil hefyd yn cynnwys ystyried ffigurau Cyfrifiad 2021 a'r Proffil laith a luniwyd yn 2021 gan

Fenter laith Fflint a Wrecsam, dogfennau canllaw Comisiynydd y Gymraeg; strategaeth Cymraeg 2050
Llywodraeth Cymru, ynghyd & Chynllun Strategol Cymraeg mewn Addysg Cyngor Bwrdeistref Sirol
Wrecsam. Cysylltwyd a nifer o bartneriaid a rhanddeiliaid mewnol ac allanol am adborth ond dim ond un
ymateb a gafwyd.

Mae'r adolygiad hwn yn edrych ar y strategaeth yn ei chyd-destun statudol a pholisi; i ba raddau y
cyflawnwyd amcanion safonau 145 a 146; ac yn cynnig sylwadau i'w hystyried gan y Cyngor ar gyfer
cyfnod y strategaeth pum mlynedd nesaf.

2. Crynodeb

Yn syml, nod yr adolygiad hwn yw asesu i ba raddau y mae'r Cyngor wedi bodloni gofynion Safonau'r
Gymraeg rhif 145 a 146.

Mae cyhoeddi Strategaeth Hybu'r Gymraeg yn ofyniad statudol penodol, ond mae'r Strategaeth ei hun
yn crynhoi eang o weithgarwch strategol gan y Cyngor a'i bartneriaid gan ddarparu ffocws ar gyfer y
gweithgareddau hynny.

Roedd y Strategaeth yn cydnabod ei pherthnasedd yng nghyd-destun amcanion strategaeth
genedlaethol Llywodraeth Cymru, Cymraeg 2050, a'i rél o fewn cyd-destun polisi ehangach gydag
addysg yn flaenllaw.

Gyda chyhoeddiad ffigurau Cyfrifiad 2021, nodir bod Wrecsam wedi gweld cwymp cyffredinol yn ei
chanran o siaradwyr Cymraeg. Trafodir hyn ymhellach adran 4. Er bod teimlad o siom yn naturiol o beidio
a chyflawni'r targed a osodwyd, rhaid edrych ar y cyd-destun cenedlaethol a lle bo gwersi i'w dysgu ar y
lefel honno, dylid eu rhoi ar waith ar lefel leol hefyd.

Daw'r adolygiad hwn i'r casgliad bod y Cyngor wedi bodloni ei ofynion o dan safonau 145 a 146 drwy
osod targed o ran canran y siaradwyr Cymraeg yn yr ardal, ynghyd ag amlinellu yn y strategaeth suty
mae'n anelu at gyflawni'r targed hwnnw ar ffurf cynllun gweithredu a thargedau ar gyfer y Cyngor a'i
bartneriaid. Gyda Covid-19, mae cyflawni'r targedau a bennwyd yn wreiddiol wedi bod yn anodd mewn
nifer o feysydd darpariaeth ac ymhlith partneriaid allanol, ac mae hefyd wedi cael effaith ar amserlennui.
Mae tabl gweithgareddau mwyaf diweddar y Cyngor yn atodiad 1.

Mae'r adolygiad hwn yn ymateb i'r gofyniad yn safon 146 i asesu i ba raddau y mae'r Cyngor wedi dilyn'y
strategaeth ac wedi bodloni'r targed a osodwyd, ac yn ogystal, mae'r adroddiad hwn yn cynnig pwyntiau
i'w hystyried ar gyfer cyflawni strategaeth 5 mlynedd ddiwygiedig ac uchelgeisiol i'w chyhoeddi maes o
law.

Mae adborth gan un o'r partneriaid ynghyd & dadansoddiad SWOT wnaed gan y Fenter laith yn 2021
yn amlygu sawl pwynt ymarferol i'r Cyngor gryfhau'r gwaith o gyflawni'r strategaeth nesaf. Felly, mae'r
casgliadau yn yr adroddiad hwn yn ceisio adlewyrchu'r canfyddiadau ymarferol hyn ar dudalen 23.

3. Cyd-destun

Mae Strategaeth laith Gymraeg Pum Mlynedd Cyngor Bwrdeistref Sirol Wrecsam yn ofyniad statudol
penodol sy'n deillio o Reoliadau Safonau’r Gymraeg, ond mae hefyd yn bodoli mewn cyd-destun polisi a
deddfwriaeth ehangach.

Cafodd y strategaeth ei mabwysiadu'n ffurfiol gan y Cyngor ym mis Mawrth 2017. Diweddarwyd y
strategaeth ym mlwyddyn 3 i'w “[hJunioni & chanllawiau Comisiynydd y Gymraeg a’i gysoni & Strategaeth
laith Gymraeg Llywodraeth Cymru 2050: Miliwn o siaradwyr Cymraeg.”

Mae'r Strategaeth yn cydnabod ei pherthynas ag amcanion strategaeth Llywodraeth Cymru ar gyfer
yriaith, a'i r6l ochr yn ochr & Chynllun Strategol y Gymraeg mewn Addysg yn ogystal ag amcanion
ehangach meysydd llesiant a iechyd a gofal. Mae'r cyd-destun strategol yn parhau i esblygu ac yn dod
ag ystyriaethau newydd ar gyfer strategaeth 2022-27.

Mesur y Gymraeg (Cymru) 2011

Fe sefydlodd Mesur y Gymraeg (Cymru) 2011 fframwaith cyfreithiol i orfodi dyletswyddau ar sefydliadau
penodol i gydymffurfio & safonau mewn perthynas a'r iaith Gymraeg drwy reoliadau (Rheoliadau
Safonau'r Gymraeg (Rhif 1) 2015).

Y safonau sy’'n cyfeirio’n benodol at y Strategaeth 5 mlynedd yw safonau 145 a 146 ac maent yn ei
gwneud yn ofynnol i Gyngor Bwrdeistref Sirol Wrecsam:

* lunio, a chyhoeddi strategaeth 5 mlynedd sy'n esbonio sut mae'r Cyngor yn bwriadu mynd ati i
hybu'r Gymraeg ac i hwyluso defnyddio’r Gymraeg yn ehangach yn yr ardal;

* cynnwys targed ar gyfer cynyddu neu gynnal nifer y siaradwyr Cymraeg yn yr ardal erbyn
diwedd y cyfnod o bum mlynedd;

* cynnwys datganiad sy'n esbonio sut mae'r Cyngor yn bwriadu cyrraedd y targed hwnnw;

* adolygu'r strategaeth a chyhoeddi fersiwn ddiwygiedig ohoni ar y wefan o fewn 5 mlynedd i
ddyddiad cyhoeddi'r strategaeth (neu i ddyddiad cyhoeddi fersiwn ddiwygiedig ohoni);

e ar 0l 5 mlynedd, asesu i ba raddau mae'r Cyngor wedi dilyn y strategaeth honno ac wedi
cyrraedd y targed a osodwyd ganddi;

* cyhoeddi'r asesiad ar y wefan, gan ddangos nifer y siaradwyr Cymraeg yn eich ardal, ac oedran
y siaradwyr hynny;

* nodiyn yr asesiad, restr o'r gweithgareddau a drefnwyd neu a ariannwyd gan y Cyngor yn ystod
y 5 mlynedd flaenorol er mwyn hybu defnyddio’r Gymraeg.

Cyhoeddodd Comisiynydd y Gymraeg ddogfen gyngor yn 2021 ar asesu’r modd y caiff y strategaethau 5

mlynedd eu cyflawni sy’n cynnig gwybodaeth am fethodolegau a ffynonellau data ac awgrymiadau ar y
dulliau gorau o fonitro cynnydd.

Cymraeg 2050: Miliwn o siaradwyr

Mae Cymraeg 2050 yn amlinellu nod hirdymor y Llywodraeth o sicrhau miliwn o siaradwyr Cymraeg
erbyn 2050. Mae'n seiliedig ar dair thema strategol:

1. Cynyddu nifer y siaradwyr Cymraeg
2. Cynyddu defnydd o'r Gymraeg

3. Creu amodau ffafriol - Seilwaith a chyd-destun

Dyma dargedau Cymraeg 2050:
* Nifery siaradwyr Cymraeg i gyrraedd miliwn erbyn 2050.

e Canrany boblogaeth sy'n siarad Cymraeg bob dydd, ac sy'n gallu siarad mwy nag ychydig
eiriau 0 Gymraeg, i gynyddu o 10 y cant (yn 2013-15) i 20 y cant erbyn 2050.

Felly, mae strategaeth Bwrdeistref Sirol Wrecsam yn gyfraniad hanfodol i'r ddau darged cenedlaethol.
| gydnabod hynny fe gafodd y strategaeth ei diweddaru ym mlwyddyn 3 i alinio mwy &'r strategaeth
genedlaethol o ran themau.

Diweddariad Cymraeg 2050 (Gorffennaf 2021)

Ym mis Gorffennaf 2021, cyhoeddodd y Llywodraeth Raglen Waith Cymraeg 2050 2021-2026, yn
amlinellu’r trywydd ar gyfer y pum mlynedd nesaf. Dyma rai themau sy'n cyfeirio at feysydd sy'n
berthnasol i'r strategaeth hybu'r Gymraeg:

* adolygu cyfraddau trosglwyddo'r Gymraeg mewn teuluoedd yn dilyn canlyniadau Cyfrifiad 2021
* pwysigrwydd addysg a'r gweithlu addysg

* adeiladu ary sgiliau a gaffaelwyd o fewn addysg statudol i ddarparu mynediad am ddim i bobl
ifanc 16-25 oed i gyrsiau Cymraeg i oedolion a sicrhau bod gan rieni fynediad at ddysgu'r iaith

» cefnogi grwpiau cymunedol i ehangu gweithgareddau yn dilyn y pandemig gyda phwyslais ar
ddatblygu a grymuso cymunedau

* yfenter ‘Cymraeg - mae'n perthyn i ni gyd' a phwysigrwydd y naratif hwnnw



https://www.comisiynyddygymraeg.cymru/media/wcrh0amt/20210407-dg-c-cyngor-ar-asesu-cyrhaeddiad-y-strategaethau-hybu.pdf

Ymateb y Llywodraeth i Effaith Covid-19 ar y Gymraeg

Cyhoeddodd y Llywodraeth ei hymateb i effaith Covid-19 ar y Gymraeg ym mis Gorffennaf 2021, ac roedd
nifer o argymhellion yn cynnwys rhai yn ymwneud & strategaethau hybu awdurdodau lleol:

“Dylai’r Awdurdodau Lleol (ALI) roi llais cryf i fudiadau cymunedol Cymraeg wrth gynllunio
a gweithredu eu strategaethau hybu iaith. Dylid plethu at ei gilydd Strategaethau Hybu,
Cynlluniau Strategol y Gymraeg mewn Addysg a Fforymau Sirol y Mentrau laith gyda’r
mudiadau cymunedol Cymraeg.”

Ymbhlith yr argymhellion roedd:

* “sicrhau llais cryf i'r grwpiau cymunedol o fewn y Strategaethau Hybu, Cynlluniau Strategol
y Gymraeg mewn Addysg a Fforymau Sirol y Mentrau laith

* sicrhau fod y fforymau iaith yn cwrdd yn rheolaidd ac yn datblygu rhaglenni gwaith ar y cyd
a phartneriaid eraill a'r gymuned ac yn cefnogi Strategaethau Hybu a’r Cynlluniau Strategol
y Gymraeg mewn Addysg

* byddwn ni’n cefnogi gwaith awdurdodau lleol i ddatblygu a gwireddu eu Strategaethau
Hybu drwy ddarparu data a thystiolaeth iddyn nhw. Bydd hyn hefyd o ddefnydd mawr i
Gynlluniau Strategol y Gymraeg mewn Addysg

* cydweithio gyda phartneriaid perthnasol er mwyn sicrhau bod gwaith ar weithredu
Strategaethau Hybu sirol yn adlewyrchu’r argymhelliad hwn

* pwysleisio bod angen i’r awdurdodau lleol sicrhau eglurder rél ar gyfer pob sefydliad sydd a
rhan yng ngweithredu’r strategaeth, a bod yr holl sefydliadau hynny’n cael gweld cynlluniau
arfaethedig mewn da bryd er mwyn sicrhau mewnbwn strategol ac arbenigol”

Felly, bydd yn bwysig ystyried y cyd-destun strategol cenedlaethol hwn wrth gyflawni'r strategaeth nesaf
ar gyfer 2022-27 ynghyd ag unrhyw gyfleoedd a allai godi.

Cynllun Strategol Cymraeg mewn Addysg 2022-2031

Daeth Rheoliadau Cynlluniau Strategol y Gymraeg mewn Addysg i rym ym mis Rhagfyr 2020 a
newidiwyd y cylch cynllunio strategol (10 mlynedd) o 1 Medi 20211 1 Medi 2022. Cyhoeddwyd canllawiau
gany Llywodraeth yn 2021 nodi ei gweledigaeth a'i thrywydd strategol. Darparwyd data taflwybr i bob
awdurdod lleol ym mis Awst 2021.

Mae'r Cyngor wedi llunio ei Gynllun Strategol Cymraeg mewn Addysg ar gyfer 2022-2031. Mae'r Cyngor
yn cydnabod y bydd y system addysg a'r CSCA yn chwarae rhan allweddol wrth sicrhau twf yr iaith yn 'y
fwrdeistref gan amlinellu ei thargedau.

Y targed o ran cynyddu niferoedd o blant sy'n derbyn addysg Gymraeg yn Wrecsam ar gyfer y cyfnod
2022-2031, yn seiliedig ar ddata disgyblion Blwyddyn 1, yw cynnydd o'r ffigur cyfredol o 15% (ffigur
2019/20), i ganran rhwng 23% a 27% erbyn 2031. Y ffigur yn 2016/17 oedd 12.5%.

Mae gorgyffwrdd sylweddol rhwng nodau’r CSCA newydd a'r strategaeth hybu newydd a chyda gwell
aliniad strategol, bydd yn hanfodol bod y strategaeth newydd yn ategu ac yn gyrru’r CSCA yn ei flaen, yn
enwedig o ran nodau Canlyniadau 1 a 5.

Llesiant

Un o'r nodau llesiant o dan Ddeddf Llesiant Cenedlaethau'r Dyfodol yw ‘Cymru o ddiwylliant bywiog lle
mae'r Gymraeg yn ffynnu: Fodd bynnag, mae'n bwysig cydnabod bod cysylltiad agos iawn rhwng yr iaith
a'r holl nodau llesiant (yr economi, iechyd a gofal ac ati) sy'n pwysleisio pwysigrwydd partneriaethau a
fframweithiau ehangach. Nodir hyn yn nogfen gyngor Comisiynydd y Gymraeg Safonau ynghylch hybu'r

Gymraeg, sy'n nodi bod y Gymraeg "yn bwnc llorweddol sy’n pontio holl weithredoedd yr awdurdodau
lleol, y parciau a'u partneriaid".

Mae hefyd yn berthnasol ei bod yn ofynnol i Fyrddau Gwasanaethau Cyhoeddus archwilio’r holl ddata
sydd ar gael i gynhyrchu asesiadau o anghenion y boblogaeth er mwyn llywio'r gwaith o gynllunio
gwasanaethau. Rhaid i'r asesiadau hyn nodi'r camau y mae'n rhaid eu cymryd i ddarparu gwasanaethau
y dylid eu darparu drwy gyfrwng y Gymraeg.

Mae'r canllawiau a gyhoeddwyd ym mis Mawrth 2021 ar gyfer y cylch nesaf o asesiadau yn nodi:
“Nododd adborth ... fod angen proffilio'r angen am ofal a chymorth a ddarperir yn Gymraeg yn well,
a chynnal asesiad mwy cadarn o ystod a lefel y gwasanaethau y bydd angen i BPRhau eu darparu er
mwyn diwallu’r angen hwnnw. Mae hyn yn cynnwys nodi bylchau yn y ddarpariaeth.”



https://www.comisiynyddygymraeg.cymru/media/tz5jfy1u/20181031-gc-safonau-ynghylch-hybur-gymraeg-cymraeg-terfynol.pdf
https://www.comisiynyddygymraeg.cymru/media/tz5jfy1u/20181031-gc-safonau-ynghylch-hybur-gymraeg-cymraeg-terfynol.pdf

Y gobaith yw y bydd yr asesiadau newydd yn rhoi darlun cliriach a mwy cynhwysfawr o anghenion
siaradwyr Cymraeg fel ei bod yn bosibl cynllunio cynnydd yn y ddarpariaeth. Bydd hyn yn ei dro yn

darparu cyd-destun cyfoethocach ar gyfer y Strategaeth Hybu Pum Mlynedd gyda chysylltiadau cliriach
a gweithgareddau llesiant.

4. Targedau a mesurau perfformiad

Fel y nodwyd uchod, rhaid i'r strategaeth hybu (safon 145) gynnwys:

* targed (yn nhermau canran y siaradwyr yn eu hardal) ar gyfer cynyddu neu gynnal nifer y
siaradwyr Cymraeg yn yr ardal erbyn diwedd y cyfnod o 5 mlynedd dan sylw, a

* datganiad sy'n esbonio sut y maent yn bwriadu cyrraedd y targed.

Rhaid i asesiad o'r strategaeth (safon 146) gynnwys:

* gwybodaeth am nifer ac oedrannau siaradwyr Cymraeg yn yr ardal

* rhestr o'r gweithgareddau a drefnwyd neu a ariannwyd yn ystod y pum mlynedd i hybu'r
defnyddio’r Gymraeg

Ynghlwm & safon 146 mae'r angen i sicrhau bod trefniadau monitro a mesurau perfformiad ar waith i
asesu’r modd y caiff y strategaeth ei chyflawni.

Cynigiodd strategaeth 2016-2021y targed canlynol:

Ar 6l 5 mlynedd

Cyfrifiad 2001 Cyfrifiad 2011 (canlyniadau
Cyfrifiad 2021)

Cynyddu neu gynnal nifer | 14.4% o'r boblogaeth 12.9% o'r boblogaeth 14.4%
y siaradwyr Cymraeg yny | yn rhugl yny Gymraeg | yn rhugl yn y Gymraeg

Fwrdeistref Sirol yn ystod

oes y Strategaeth hon.

Esboniodd y strategaeth mai'r nod oedd cynnal nifer y siaradwyr fel isafswm.

Ar wahan i ddata'r Cyfrifiad, prif ffynonellau data’r Cyngor ei hun o ran nifer y siaradwyr Cymraeg ymhlith
ei boblogaeth yw ei ddata addysg a'r gweithlu sy'n caniatau i'r Cyngor nodi unrhyw dueddiadau a
chynnydd tuag at y targed bob blwyddyn.

O ran targedau a dangosyddion y strategaeth yn gyffredinol fyddai'n gweithio tuag at gyflawni nod
targed y Cyngor, roedd y meysydd yn cwmpasu:

* Cynyddu nifer y siaradwyr Cymraeg
* Cynyddu defnydd o'r Gymraeg

e Creu amodau ffafriol

Cafodd y cynllun gweithredu ei hailstrwythuro ym mlwyddyn 3 i gyd-fynd a strategaeth Cymraeg 2050.
Roedd y targedau yn cynnwys gweithgareddau gan y Cyngor a phartneriaid allanol. Bu'n rhaid addasu
rhai ymhellach yn sgil Covid-19.

Mae gan y Cyngor drefn craffu mewnol ar gyflawniad y strategaeth lle bydd materion yn mynd gerbron
Grwp Aelodau a Swyddogion/Bwrdd Gweithredol/Pwyllgor Craffu.

Y Cyfrifiad

Cyfrifiad 2011 oedd yn sail i dargedau strategaeth 2016-2021. Cyhoeddwyd data cyntaf Cyfrifiad 2021
ynghylch y siaradwyr Cymraeg yng Nghymru ar 6 Rhagfyr 2022. Dyma ddarlun Cymru gyfan:

Nifer y bobl tair oed neu’'n hyn sy'n gallu siarad
Cymraeg 19211 2021

1,000
750

\_/\53&300
500

250

Nifer (miloedd)

1921 1931 1941 1951 1961 1971 1981 1991 2001 2011 2021
Blwyddyn

Ffynhonnell: https://www.llyw.cymru/y-gymraeg-yng-nghymru-cyfrifiad-2021-html

https://www.gov.wales/sites/default/files/2022-12/chartl.svg



https://www.llyw.cymru/y-gymraeg-yng-nghymru-cyfrifiad-2021-html
https://www.gov.wales/sites/default/files/2022-12/chart1.svg

Dyma'r ffigurau ar lefel sirol:

Yn gallu siarad

Yn gallu siarad

Cymraeg Cymraeg
Nifer % y boblogaeth
Wrecsam 16,659 12.9
Cymru 562,016 19.0

Yn gallu siarad

Yn gallu siarad

Cymraeg Cymraeg
Nifer % y boblogaeth
Wrecsam 15,956 12.2
Cymru 538,300 17.8

Gwelwyd gostyngiad o -0.7 pwynt canran yn Wrecsam, o'i gymharu & gostyngiad o -1.2 pwynt canran ar

draws Cymru gyfan.

O edrych ar y grwp oedrannau, gwelir y patrwm yma:

Grp oedran Wrecsam Cymru
(+/- pwynt canran) (+/- pwynt canran)
3-15 oed -3.1 -5.7
16-64 oed +0.4 +0.3
65+ -2.6 -2.3

Yn fras felly, gwelir bod y patrwm yn Wrecsam yn adlewyrchu'r patrwm ar draws Cymru, ond gydag
ychydig yn llai o ostyngiad yn Wrecsam na gweddill y wlad.

Os edrychwn yn fanylach ar y cynnydd bach a welwyd yn y grwp 16-64 a chanolbwyntio ar y rheini sydd
yn gadael addysg, yn dechrau gweithio, yn dechrau magu teulu ac yn gwneud penderfyniadau ynghylch
addysg eu plant, fe welwn gynnydd ychydig bach yn uwch na gweddill Cymru:

Wrecsam Cymru
(+/- pwynt canran) (+/- pwynt canran)

Grwp oedran

16-44 oed +1.7 +0.7

Os edrychwn ni ar ffigurau'r Cyfrifiad ar gyfer 2021 o'u cymharu a 2011, fe welwn y cynnydd canlynol yn'y
grwp oedran yma i Wrecsam:

% yn gallu siarad Cymraeg yn y grwp oedran 16-44

Cyfrifiad 201 10.5%
Cyfrifiad 2021 12.2%

Ffynhonnell: www.statiaith.com

Mae'r garfan 16-44 oed yn bwysig i Wrecsam: gyda'r Cynllun Strategol Cymraeg mewn Addysg (CSCA)
newydd yn canolbwyntio ar gynyddu niferoedd plant sy’'n derbyn addysg Gymraeg, bydd yn bwysig i
strategaeth hybu 5 mlynedd nesaf y Cyngor adeiladu ar y cynnydd bach gyda'r garfan yma o bobl 16-44
oed, gan sicrhau bydd mwy o bobl ifanc sy’'n gadael addysg Gymraeg yn gallu defnyddio’r iaith y tu hwnt
i'r ystafell ddosbarth, ac yn ei defnyddio'n gymdeithasol ac yn y gweithle, a'u bod yn ei throsglwyddo i'w
plant.

Pa dystiolaeth arall sydd ar gael?

Er yn rhybuddio ynghylch cywirdeb gwahanol ffigurau meintiol, mae dogfen ganllaw Comisiynydd
y Gymraeg ar asesu cyflawniad y strategaethau 5 mlynedd yn ein cyfeirio at ddulliau eraill o olrhain
patrymau neu dueddiadau a allai roi cipolwg defnyddiol o ran cyflawni strategaethau.

Mae hefyd yn werth dyfynnu Prif Ystadegydd Llywodraeth Cymru yn 2022 sy’'n nodi'r gwahaniaethau
rhwng gwahanol ffynonellau o ran y Gymraeg:

Mae ffynonellau data eraill ar gael sy’n ddefnyddiol i fonitro patrymau o ran sgiliau Cymraeg
rhwng cyfrifiadau. Mae diweddariad Prif Ystadegydd blaenorol wedi trafod hyn yn fanylach,
gan gynnwys sut na ddylem gymharu amcangyfrifon arolygon eraill yn uniongyrchol a'r

cyfrifiad, gan ein bod yn gwybod bod yna wahaniaethau o ran sut caiff rhai o’r arolygon hyn eu
cynnal, er enghraifft.

Fel rheol, mae amcangyfrifon arolygon eraill am aelwydydd yn uwch nag amcangyfrifon y
cyfrifiad. Er bod cyfrifiad heddiw yn amcangyfrif bod 538,300 o bobl yn gallu siarad Cymraeg,
amcangyfrifodd Arolwg Blynyddol o’r Boblogaeth y Swyddfa Ystadegau Gwladol fod tua
884,000 o bobl tair oed neu’n hyn yn gallu siarad Cymraeg yn ystod mis Ebrill 2020 i fis Mawrth
2021, neu 29.2% o’r boblogaeth. Ar y llaw arall, amcangyfrifodd Arolwg Cenedlaethol Cymru fod
18% o oedolion 16 oed neu’n hyn yn gallu siarad Cymraeg ym mis Ebrill 2020 i fis Mawrth 2027,
a bod 15% yn ychwanegol yn gallu siarad rhywfaint o Gymraeg.



http://www.statiaith.com/english/index.html
https://digidoladata.blog.llyw.cymru/2022/12/06/diweddariad-y-prif-ystadegydd-deall-data-cyfrifiad-2021-am-y-gymraeg/

Arolwg Blynyddol o'r Boblogaeth

Mae'r Swyddfa Ystadegau Gwladol yn cynnal arolwg chwarterol ac yn darparu data ar nifer y bobl sy'n
gallu siarad Cymraeg ar lefel cyngor sir i ddangos tueddiadau o ran y Gymraeg rhwng pob cyfrifiad. Fodd
bynnag, fel y mae dogfen ganllaw’r Comisiynydd yn nodi ‘ni ddylai canlyniadau'r Arolwg Blynyddol gael
eu defnyddio i fesur cynnydd tuag at y targed o filiwn o siaradwyr Cymraeg:

Serch hynny, y fantais gyda hyn yw ei fod yn cynhyrchu canlyniadau’n amlach ac fe all fod yn
ddangosydd o sut mae pobl yn teimlo am yr iaith a sut maen nhw'n ei harddel. Mae'n darparu
canlyniadau yn 6l grwpiau oedran bras i roi syniad cyffredinol i ni o unrhyw gynnydd neu gwymp. O
edrych ar y ffigurau yn ystod cyfnod y strategaeth pum mlynedd gallwn weld tuedd o gynnydd.

Ar lefel Cymru gyfan mae'r duedd fel a ganlyn:

Nifer y bobl tair oed neu’'n hyn sy’'n gallu siarad
Cymraeg o 2001 i fis Mehefin 2022

Ac ar lefel bwrdeistref sirol Wrecsam:

Yn gallu siarad Canrany Cymru gyfan
NG Cymraeg (nifer) boblogaeth

30 Medi 2017 32,900 254
30 Medi 2019 34,700 25.6 29
30 Medi 2021* 35,000 25.8 29.6

*Mae gwefan y Llywodraeth yn nodiy dylid trin y cynnydd hwn yn ofalus oherwydd newid yn y ffordd y
cynhaliwyd yr arolwg o ganol mis Mawrth 2020 oherwydd y pandemig.




Adolygiad o Strategaeth Hybu'r Gymraeg
Cyngor Bwrdeistref Sirol Wrecsam 2016-2021

Arolwg Cenedlaethol Cymru

Dangosydd arall yw Arolwg Cenedlaethol Cymru sy'n casglu gwybodaeth am allu oedolion 16 oed a
throsodd i siarad Cymraeg yn unol & dangosydd cenedlaethol 37 o Ddeddf Llesiant Cenedlaethau'r
Dyfodol.

Amlinellir cipolwg isod i ddangos sut mae'r duedd yn Wrecsam yn adlewyrchu'r duedd yn genedlaethol
unwaith yn rhagor.

% yr oedolion sy'n
Blwyddyn Cymru / Wrecsam siarad Cymraeg

Cymru 20%

2016-17
Wrecsam 15%
Cymru 19%

2017-18
Wrecsam 14%
Cymru 18%

2018-19
Wrecsam 14%
Cymru 16%

2019-20
Wrecsam 1%

Ffynhonnell: Y Gymraeg (llyw.cymru)

Arolwg Defnydd laith

Nid yw'r arolygon defnydd iaith yn casglu gwybodaeth am nifer y siaradwyr Cymraeg, maent yn
casglu gwybodaeth fanylach am ddefnydd gan gynnwys defnydd o'r iaith mewn gwahanol grwpiau
cymdeithasol a sefyllfacedd. Oherwydd Covid-19 bu'n rhaid rhoi'r gorau i Arolwg Defnydd laith 2019-21
yn gynnar ond mae'r data a gasglwyd ac a gyhoeddwyd ym mis Tachwedd 2022 yn rhoi cipolwg ar sut
mae pobl yn defnyddio’r Gymraeg ar lefel genedlaethol.

Y bwriad yw cyhoeddi gweddill canfyddiadau'’r arolwg mewn bwletinau ystadegol yn 6l thema, gan
gyfuno data Arolwg Cenedlaethol Cymru 2019-20 lle bo’'n berthnasol. Bydd y wybodaeth yn y bwletinau
o ddefnydd wrth ddatblygu'r ail strategaeth hybu maes o law.

https://www.llyw.cymru/defnydd-cymdeithasol-or-gymraeg-gorffennaf-2019-i-fawrth-2020-htm]



https://statscymru.llyw.cymru/Catalogue/Welsh-Language
https://www.llyw.cymru/defnydd-cymdeithasol-or-gymraeg-gorffennaf-2019-i-fawrth-2020-html

Trosglwyddo iaith

Yn 6l ffigurau Cyfrifiad 2011, yng Nghymru, roedd cyfradd trosglwyddo'r Gymraeg i blant ar aelwydydd lle
mae dau riant yn gallu siarad Cymraeg yn 82%. Ym mwrdeistref Wrecsam roedd y ganran yn is, sef 80%.

Mae'r rhan fwyaf o blant 3-4 oed yn y fwrdeistref yn byw ar aelwyd lle nad oes oedolyn yn siarad
Cymraeg. Felly mae cryn ddibyniaeth ar ddarpariaeth feithrin ac addysg i drosglwyddo'r iaith i blant a
chynyddu nifer y siaradwyr Cymraeg yn y fwrdeistref.

Ar 6l dadansoddiad manylach o ddata Cyfrifiad 2021, dylai'r Cyngor roi sylw manwl i'r ffigur cyfatebol a
gafwyd yng Nghyfrifiad 2021 i sicrhau ei fod yn gweithredu ymyriadau priodol ochr yn ochr a gwaith ei
bartneriaid iaith Gymraeg.

Addysg

Mae targed Cynllun Strategol Cymraeg mewn Addysg Wrecsam ar gyfer 2022-2031, yn seiliedig ar
ddata disgyblion Blwyddyn 1, sef 15% (ffigur 2019/20), gyda'r nod o gynyddu hyn erbyn 2031i ganran
rhwng 23% a 27%. Y ffigur yn 2016/17 oedd 12.5%.

Yn Ol y Cyfrifiad Ysgolion Blynyddol ar Lefel Disgyblion (CYBLD) ar gyfer 2021-22, roedd 19,272 o blant yn
ysgolion sir Wrecsam. O'r rhain, roedd 2446 yn derbyn eu haddysg drwy gyfrwng y Gymraeg, sef canran
012.7%.

Serch hynny, mae ffigurau'r Cyfrifiad yn dynodi bod 27.6% o blant 5-16 oed yn gallu siarad Cymraeg (y
ffigur yn 2011 oedd 30.6%). Ffigur tipyn uwch felly na'r ffigurau addysg swyddogol. Mae dadansoddiad
Proffil laith Sir Wrecsam 2021 a luniwyd gan y Fenter laith yn cynnig yr esboniad canlynol:

“Mae’n amlwg bod rhieni (di-Gymraeg yn bennaf) yn camliwio gallu ieithyddol eu plant, sy’n
golygu bod canlyniadau’r Cyfrifiad yn gamarweiniol iawn. Mae’n debyg bod sefyllfa’r Gymraeg
yn Sir Wrecsam, fel yng ngweddill siroedd y Gogledd Ddwyrain, dipyn gwaeth na’r hyn sy’'n
ymddangos yng nghanlyniadau’r Cyfrifiad bob degawd.”

Ynghyd &'i darged i gynyddu'r nifer hwn ymhellach fel y nodwyd uchod, mae'r Cyngor wedi amlinellu yn
ei Gynllun Strategol Cymraeg mewn Addysg ar gyfer 2022-31:

Cydnabyddir nad yw nifer fawr o blant a phobl ifanc sy'n siarad a dysgu Cymraeg yn cael llawer o
gyfleoedd i siarad yr iaith mewn sefyllfaoedd cymdeithasol, arferol. Mae'n hollbwysig bod y Cyngor yn
cyflwyno cyfleoedd i blant a phobl ifanc siarad Cymraeg y tu allan i amgylchedd yr ysgol a'i bod yn dod

yn iaith arferol yn eu bywydau bob dydd. (t.47)

Mae hyn yn dangos y berthynas glir rhwng y ddwy strategaeth. Bydd y gwaith a wnaed yn unol &
thargedau strategaeth 2016-21, yn enwedig gan bartneriaid y Gymraeg yn yr ardal, yn darparu sail gadarn
ar gyfer ymdrechion wedi'u targedu’'n well dros y pum mlynedd nesaf.

Y Gweithlu

Mae'n ofynnol i gynghorau sir asesu sgiliau Cymraeg y gweithlu a chyhoeddi'r wybodaeth yn flynyddol.
Er bod cynyddu sgiliau Cymraeg y gweithlu yn dod o dan ofynion safonau eraill, mae’'n deg dweud bod
yr agwedd hon a'r targedau cysylltiedig yn y strategaeth hybu yn cefnogi’r nodau craidd o gynyddu nifer
y siaradwyr a'r defnydd o'r Gymraeg a chodi ymwybyddiaeth o'i phwysigrwydd ymhlith y gweithlu. Gyda
gweithlu o tua 3000 o bobl, mae'r Cyngor yn gyflogwr o bwys i'r ardal.

Mae'r tabl isod yn crynhoi'r ffigurau dros y cyfnod:

Staff y Cyngor - Sgiliau iaith Gymraeg * ?_ae?;?:‘ &12;‘21
2022 148 >
2021 133 » g
2017 211 51

(* nid yw'r ffigurau'n cynnwys staff sy’n gweithio mewn ysgolion)

Gwelir mai am i lawr mae'r figurau wedi mynd ers dechrau'r Strategaeth. Yn sicr, nid yw Covid-19
wedi cael effaith bositif ar hyder siaradwyr yn y gweithlu yn sgil gorfod gweithio o adref yn ynysig o'u
cydweithwyr. Ond mae hefyd yn gofyn y cwestiwn pam bod y ffigurau ar Lefel 1yn parhau mor isel
ac a yw'r dulliau o gasglu'r data yn ddigon effeithiol o ystyried bod hyn yn seiliedig ar hunanasesiad a
gwirfoddoli'r wybodaeth yn y bon.

Y gweithlu yw un o ddau faes y mae gan y Cyngor ddylanwad uniongyrchol arnynt o ran cynyddu
niferoedd siaradwyr a dysgwyr. Wrth i'r CSCA newydd fynd i'r afael & chynyddu nifer y plant fydd yn
derbyn addysg Gymraeg dros y 10 mlynedd nesaf, mae’'n deg awgrymu y dylai'r strategaeth hybu hefyd
edrych ar sut gall y Cyngor gynyddu'r niferoedd yn ei weithlu sydd a sgiliau Cymraeg drwy ymyriadau
perthnasol.

Yn Adroddiad Sicrwydd 2021 2022 y Comisiynydd tynnir sylw penodol at y Gymraeg o fewn y gweithlu,
gan nodi:

Bydd y Comisiynydd felly yn cymryd camau ac yn rheoleiddio’r maes strategol pwysig hwn

wrth iddo ddod ar draws methiannau. Mae rhybudd yma i gyrff cyhoeddus ystyried a yw eu
trefniadau yn ddigonol ym maes recriwtio, datblygu sgiliau’r gweithle ac asesu angen am sgiliau
Gymraeg mewn rolau allweddol. Bydd y Comisiynydd yn agor ymchwiliadau ac yn gorfodi
newid yn y maes hwn ble mae diffygion yn parhau. (t.32)

Gyda'r rhybudd hynny felly, dylid ystyried sut gall y strategaeth hybu gynyddu diddordeb a balchder
ymhlith ei weithlu yn yr iaith, a gweithio law yn llaw &'r camau ffurfiol a gymerir i wireddu'r safonau
gyda gweithgareddau i gefnogi ac ysbrydoli unigolion bod yr iaith yn iaith i bawb, yn y gwaith acyny
gymuned.

Gweithgareddau

Mae tabl sy’'n adrodd ar y rhestr lawn o weithgareddau ynghyd a'r cofnod o'u gweithredu wedi'i atodi
fel tystiolaeth at ddibenion adrodd ar safon 146 (Atodiad 1). Roedd y gweithgareddau’n destun craffu
rheolaidd yn ystod prosesau craffu’r Cyngor, a chafodd y cynllun gweithredu ei ddiweddaru yn dilyn

cyhoeddi Strategaeth Cymraeg 2050 er mwyn alinio’r themau a'r targedau yn well.

Yn naturiol, bu'r cynnydd yn ystod 2020-22 yn gyfyngedig mewn sawl maes darpariaeth oherwydd

effaith Covid-19, wrth i bobl ganolbwyntio ar addasu i ddulliau newydd o ddarparu gwasanaethau. Bydd y
gwersi a ddysgwyd wrth i waith mwy hyblyg a chyfunol ddatblygu dros y cyfnod hwn yn werthfawr iawn
wrth ystyried targedau yn y strategaeth newydd o ran cyflawni a mesur effaith.

Cyhoeddodd Comisiynydd y Gymraeg ddogfen gyngor yn 2021 ar asesu'r modd y caiff y strategaethau
5 mlynedd eu cyflawni sy’'n cynnig gwybodaeth am fethodolegau a ffynonellau data ac awgrymiadau
ary dulliau gorau o fonitro cynnydd. Cynhwyswyd enghraifft o ddangosyddion strategaeth 5 mlynedd
Cyngor Wrecsam fel enghraifft o'r modd y gellir pennu targedau a dangosyddion y gellir eu hasesu yn
effeithiol. “Wrth bennu dangosyddion mae’n bwysig bod yn eglur am y nodweddion sy’n sicrhau bod y
dangosyddion a bennir yn addas i bwrpas ar gyfer gwerthuso effeithiolrwydd strategaeth ar gyfer hybu'r
defnydd o'r Gymraeg” (t.25)

Er bod dangosyddion clir a mesuradwy gan y strategaeth yn gyffredinol sy’n galluogi'r Cyngor a
phartneriaid i fynd ati i olrhain cynnydd yn feintiol, mae'n bwysig iawn peidio ag anghofio tystiolaeth
ansoddol i gyd-fynd &'r data meintiol (ee. nifer sy’'n mynychu digwyddiad). Mae'n bwysig hefyd peidio ag
ofni targedau sy’'n gofyn am ddulliau mwy creadigol ac ansoddol o gasglu tystiolaeth i gyfoethogi data
meintiol a rhoi darlun llawnach o'r sefyllfa (ee. sut mae barn/agweddau wedi newid dros amser).



https://statscymru.llyw.cymru/Catalogue/Welsh-Language
https://statscymru.llyw.cymru/Catalogue/Welsh-Language

5. Cyflawni'r Strategaeth

Ynghyd ag edrych ar effaith y strategaeth gyda'i gweledigaeth a'i nodau hirdymor ar hybu a defnyddio’r
iaith o fewn y fwrdeistref, bydd cydymffurfio &'r ddwy safon (145 a 146) yn ffocws penodol i Gomisiynydd
y Gymraeg fel y corff rheoleiddio.

Mae'r Cyngor wedi cynhyrchu a chyhoeddi'r strategaeth sy’'n nodi sut mae'n bwriadu hybu'r Gymraeg
a hwyluso'r defnydd o'r Gymraeg yn ehangach. Mae hefyd wedi cynnwys targed ar gyfer cynyddu nifer
y siaradwyr Cymraeg erbyn diwedd y cyfnod o bum mlynedd gan gynnwys nodi sut mae'r Cyngor yn
bwriadu cyrraedd y targed hwnnw. Mae'r elfennau hyn mewn ymateb uniongyrchol i ofynion Safon 145.

Mae bodloni Safon 146 wedi golygu adolygu'r strategaeth ar ddiwedd y cyfnod o bum mlynedd ac asesu
i ba raddau y mae'r Cyngor wedi dilyn y strategaeth a chyrraedd y targed, gan amlinellu nifer y siaradwyr
Cymraeg a rhestr o weithgareddau a drefnwyd neu a ariannwyd i hyrwyddo'r iaith dros y cyfnod o bum
mlynedd. Mae ffigurau cychwynnol Cyfrifiad a gyhoeddwyd fis Rhagfyr 2022 yn dangos gostyngiad

yn nifer siaradwyr Cymraeg y sir o -0.7 pwynt canran (o'i gymharu & ffigur Cymru gyfan o -1.2 pwynt
canran).

Mae'r Cyngor wedi cadw cofnod o gynnydd o ran cyflawni'r targedau a nodir yn y cynllun gweithredu.
Mae'r dystiolaeth hon wedi gofyn am amrywiaeth o wybodaeth feintiol ac ansoddol a gasglwyd gan'y
Cyngor a chan bartneriaid allanol dros amser (gweler atodiad 1 am y tabl diweddaraf gan y Cyngor).

Adborth

Fel y nodwyd, ceisiwyd barn ac adborth nifer o randdeiliaid a phartneriaid mewnol ar gyfer yr adolygiad
hwn, ac un ymateb a gafwyd. Wedi dweud hynny, mae'r adborth hwnnw, ynghyd & dadansoddiad SWOT
a PEST ym Mhroffil laith Wrecsam a luniwyd gan y Fenter laith ar sefyllfa'r Gymraeg, yn cynnig nifer o
bwyntiau gwerthfawr a pherthnasol i'r Cyngor eu hystyried gyda'u gwaith i hybu'r Gymraeg yn y sir.

Roedd partner mewnol o'r farn bod y weledigaeth o hybu'r Gymraeg dipyn cliriach nawr nag oedd yn
2016. Nododd fod y targedau a luniwyd yn realistig ac yn gynaliadwy, er gyda phandemig Covid-19 daeth
rhai yn afrealistig. Roedd syniadau da yn y strategaeth ac mae'r cyfnod 5 mlynedd wedi rhoi cyfle ac
amser i'w cyflawni.

Nododd hefyd fod nod y Strategaeth yn cyd-fynd & blaenoriaethau eu hadran nhw (maes Gofal
Cymdeithasol), a'u bod wedi gweld newid positif mewn agwedd/ymddygiad o safbwynt darparwyr
gwasanaethau a defnyddwyr, er yn rhannol, gan nodi bod rhai yn well nag eraill a bod ffordd i fynd o hyd.
Roedd o'r farn bod modd i feysydd gwasanaeth wneud mwy i chwilio am fwy o gyfleoedd i gydweithio &
phartneriaid allanol drwy gynnal digwyddiadau ar y cyd a thargedu gweithgareddau hyrwyddo i grwpiau

penodol.

Isod, nodir prif bwyntiau o berthnasedd sy'n deillio o ddadansoddiad SWOT y Fenter laith:

Cryfderau

Mae gan yr ardal Fforwm laith sy’n cynnwys nifer o fudiadau Cymraeg yn cydweithio i
hyrwyddo defnydd o'r Gymraeg

Mae presenoldeb sefydliadau pwysig fel Prifysgol Glyndwr, Coleg Cambria, Clwb Pél-droed
Wrecsam, ynghyd & Chanolfan Saith Seren yn yr ardal yn cynnig cyfleoedd i hybu'r Gymraeg

Mae traddodiad o ddathlu’r Gymraeg a diwylliant Cymru mewn rhai ardaloedd gyda grwpiau
Cymraeg yn weithredol ar draws y sir

Awydd lleol i ddefnyddio ac ymfalchio yn y Gymraeg

Gwendidau

Sicrhau bod mwy o ffocws strategol i gylch gorchwyl Fforwm laith Fflint a Wrecsam a gwell
cydweithio rhwng partneriaid a'i gilydd

Adeiladu ar gryfder cymunedau naturiol Gymraeg fel Dyffryn Ceiriog a Rhosllannerchrugog

Pwysleisio gwerth economaidd i'r iaith er mwyn annog rhieni i ddewis addysg Gymraeg; pobl
ifanc i ddewis astudio pynciau yn Gymraeg; mwy o fusnesau i ddefnyddio’r Gymraeg

Bod y Cyngor yn dechrau ystyried y Gymraeg fel thema lorweddol o fewn ei bolisiau i gefnogi
Deddf Llesiant Cenedlaethau'r Dyfodol

Defnydd o dechnoleg yn datblygu ar draws rhychwant oedran a'r gallu i leihau costau a
datblygu mentrau newydd.

Bygythiadau

Sgil effeithiau’r pandemig a dirwasgiad a'r angen i arbed arian yn golygu toriadau i gyllid
hyrwyddo'r Gymraeg

Newidiadau cymdeithasol a demograffig a ffactorau symudoledd poblogaeth yn tanseilio
sefyllfa'r Gymraeg

Diffyg staff dwyieithog o fewn y Cyngor a diffyg cynlluniau ynglyn & mynd i'r afael & hynny

Diffyg gwybodaeth am yr iaith yn enwedig ymhlith mewnfudwyr a'r di-Gymraeg (ond weithiau

ymhlith y Cymry).

Effaith COVID-19

Er y gallai fod yn rhy gynnar i asesu effaith lawn y pandemig ar y Gymraeg, mae’'n deg dweud, o ran
cyfleoedd ffurfiol ac anffurfiol i ddefnyddio’r Gymraeg yn y gymuned, fod y pandemig yn sicr wedi
cael effaith negyddol, fel y nodwyd yn adroddiad Llywodraeth Cymru ar Effaith COVID-19 ar grwpiau
cymunedol Cymraeg eu hiaith (Rhagfyr 2020).

Gwnaeth Lowri Jones, Cadeirydd Mentrau laith Cymru sylwadau ar yr angen i estyn allan i gymunedau
yn dilyn y pandemig:

"Rydym yn aml yn difreintio'n cymunedau tlotaf o gysylltiad gyda’n hiaith yn ogystal &’
diwylliant a’r dreftadaeth sydd ynghlwm a’r Gymraeg.. Mae angen sicrhau bod y Gymraeg

yn rhan greiddiol o’r gefnogaeth sy’n cynorthwyo cymunedau i oresgyn heriau economaidd a
datblygu dyheadau ac uchelgais ar gyfer y dyfodol” [Adroddiad o gynhadledd Academi Hywel
Teifi, Troi Gofid yn Obaith: Cymraeg yn y "Normal Newydd', Mawrth 2021]

6. Casgliadau

Safonau 145 a 146

O ran cydymffurfiaeth y Cyngor &'r safonau dan sylw, mae'n amlwg bod y Cyngor wedi bodloni gofynion
safon 145 drwy osod targed o ran canran i gynyddu nifer y siaradwyr yn yr ardal, ynghyd ag amlinellu yn
y strategaeth sut y byddai'n anelu at gyflawni'r targed hwnnw ar ffurf cynllun gweithredu, dangosyddion a
thargedau.

Mae'r adolygiad hwn yn mynd i'r afael &'r gofyniad yn safon 146 o ran ystyried i ba raddau y mae'r
Cyngor wedi dilyn y strategaeth a chyrraedd y targed a osodwyd, ac yn ei dro, mae adborth yn cynnig
ystyriaethau ar gyfer cyflawni strategaeth ddiwygiedig ac uchelgeisiol ar gyfer 2022-2027 i'w chyhoeddi
maes o law.

Effaith gyffredinol y strategaeth

Yng nghyd-destun gostyngiad yn nifer y siaradwyr Cymraeg ledled Cymru, byddai’n anodd priodoli
unrhyw gynnydd mewn grwpiau oedran penodol o siaradwyr yn uniongyrchol i weithgareddau'r
strategaeth, ond, fel y mae dogfen gyngor y Comisiynydd ar asesu cyflawniad strategaethau 5 mlynedd
yn nodi, mae hefyd yn anodd priodoli cynnydd mewn defnydd bob dydd i weithgareddau penodol.
Anogir y Cyngor felly i ystyried dogfen gyngor y Comisiynydd yng nghyd-destun ail darged Cymraeg
2050 o ddyblu'r defnydd dyddiol o'r Gymraeg, drwy osod mesuriadau ansoddol a meintiol i olrhain effaith
a llwyddiant gweithgareddau penodol.

Ystyriaethau i'r dyfodol

Gydag anawsterau'r pum mlynedd diwethaf i drigolion Wrecsam, mae'n bwysig adeiladu ar gryfderau'r
Strategaeth Hybu a dylid parhau i ystyried y gwersi a ddysgwyd, a rhannu a dysgu arferion da gyda
phartneriaid. Mae nifer o gyfleoedd yn codi i'r Cyngor drwy weithredu strategaeth hybu a CSCA newydd
law yn llaw &'i gilydd ynghyd a datblygiadau strategol eraill y Cyngor a phartneriaid yn lleol a'r rheini ar
lefel ranbarthol a chenedlaethol.

Amlinellir ystyriaethau pellach isod:

1. Targedau a mesur effaith

Fel y nodwyd yn nogfen gyngor Comisiynydd y Gymraeg ‘Safonau hybu: asesu cyrhaeddiad y
strategaethau 5-mlynedd”.

“Bydd llwyddiant y strategaethau hybu yn dibynnu llawer ar agweddau, arferion ieithyddol, barn a
sefyllfacedd cymdeithasol unigolion a grwpiau yn y cynulleidfaocedd targed. Mae'’r rhain yn ffactorau
anodd eu mesur a rhifau ac ystadegau.

Yn y cyswilt hwn, gan fod y sefydliad cyhoeddus yn dymuno dylanwadu ar agweddau ac ymddygiad
ieithyddol y cyhoedd a’r sefydliadau yn ei ardal leol, gallai fod yn fuddiol i atequ canfyddiadau’r
dystiolaeth feintiol drwy gynnal ymchwil ansoddol hefyd.” (tudalen 15)

Dyma, felly, yw'r her i'r strategaeth newydd, sef bod angen i'r targedau fod yn ystyrlon, yn
fesuradwy, gyda thystiolaeth feintiol ac ansoddol i ddangos effaith y strategaeth ar nifer y siaradwyr
Cymraeg a'r defnydd o'r iaith o fewn teuluoedd, y gymuned, addysg, gwasanaethau lleol a'r
gweithle.

Er mwyn gallu mesur cynnydd y strategaeth yn effeithiol erbyn 2027, dylid ystyried cyngor
Comisiynydd y Gymraeg ochr yn ochr &'r dulliau cyfredol. Roedd cynnwys targedau meintiol

yn gryfder i'r strategaeth gyntaf, ond fe ddylid hefyd ystyried effaith fwy pellgyrhaeddol y
gweithgareddau y tu hwnt i ffigurau a data meintiol. Ni ddylid ofni cynnwys nodau ansoddol hefyd,
er yn anoddach eu mesur. Dylai trafodaethau gyda phartneriaid arwain at benderfyniad ynglyn a'r
dystiolaeth a allai ddangos effaith ymyriadau, o ran newid mewn ymddygiad / agwedd / defnydd
o'r Gymraeg yn ogystal &r hyn y mae llwyddiant yn ei olygu mewn termau meintiol.

2. Adnoddau

Mae'n anodd cymharu a meincnodi strategaethau gwahanol cynghorau &'i gilydd oherwydd bod pob
ardal yn unigryw ac felly pob strategaeth. Ond ymddengys bod yr adnoddau sydd gan gynghorau'y
tu Ol i'w strategaethau yn allweddol i'w llwyddiant. Nid gwaith un swyddog yw strategaeth o'r fath. Er
bod strwythur craffu ac atebolrwydd cadarn mewn lle gan y Cyngor, mae'r gwaith o ddydd i ddydd
yn gofyn am cryn dipyn o gydweithio a pherchnogaeth ar draws y Cyngor a thu hwnt. Er mwyn gallu
gweithredu'r strategaeth yn effeithiol dylai'r Cyngor edrych ar ffyrdd o sicrhau adnoddau teilwng,
boed hynny'n rhannu'r baich ac ehangu perchnogaeth yn fwy effeithiol ar draws y Cyngor neu
ymchwilio i sut gallai gwaith rhanbarthol mewn rhai meysydd ddatblygu datrysiadau effeithiol.

3. Partneriaethau

O ystyried y diffyg ymateb i geisiadau am wybodaeth ac adborth i'r adolygiad hwn, mae'n amlwg bod
angen ychydig o waith i ddod & strategaeth hybu'r Cyngor yn nes at frig agenda’r Gymraeg yn yr ardal.

Dylai'r Cyngor fynd ati i ddatblygu'r berthynas gyda phartneriaid y Gymraeg a phartneriaid ehangach

er mwyn sicrhau cefnogaeth a chydweithio strategol gan bartneriaid y Fforwm. Mae ganddynt
ddealltwriaeth fanwl a chysylltiadau effeithiol & rhanddeiliaid a siaradwyr Cymraeg ar draws y fwrdeistref
sirol a dylid ceisio adnabod sut y gellir cydweithio fel bod pawb yn cael budd o'r berthynas, yn enwedig
siaradwyr Cymraeg yr ardal.

Dylid ystyried y ffordd orau o gynnwys:

(i)  swyddogion o'r Cyngor i rannu gwybodaeth ac arferion da a sicrhau dealltwriaeth gyffredin o
nodau;

(i)  sylfaen ehangach o bartneriaid ee. o fyd chwaraeon, busnes a'r economi i chwilio am
gyfleoedd ar gyfer cysylltiadau cydweithredol cryfach a datblygu partneriaethau a
phrosiectau newydd.

4. Y pum mlynedd nesaf

Dylid hefyd ystyried y pwyntiau canlynol sy’n deillio o'r adolygiad yng nghyd-destun y strategaeth
newydd:

* Ar 6l dadansoddiad manylach o ddata Cyfrifiad 2021, dylai'r Cyngor roi sylw manwl i'r data ar
drosglwyddo iaith o fewn y teulu i sicrhau ei fod yn gweithredu ymyriadau priodol ochr yn
ochr & gwaith ei bartneriaid iaith Gymraeg.

* Bydd yn bwysig adeiladu ar y cynnydd a welwyd gyda'r garfan 16-44 oed, sef y bobl sy'n
gadael addysg, yn dechrau gweithio, yn dechrau magu teulu ac yn gwneud penderfyniadau
ynghylch addysg eu plant. Rhaid sicrhau bod mwy o bobl ifanc sy’n gadael addysg Gymraeg yn
gallu defnyddio’r iaith y tu hwnt i'r ystafell ddosbarth ac yn ei defnyddio'n gymdeithasol ac yn'y
gweithle, a'u bod yn ei throsglwyddo i'w plant

* Dylid ystyried sut gall y strategaeth hybu gynyddu diddordeb a balchder yn yr iaith ymhlith
gweithlu'r Cyngor, a gweithio law yn llaw &'r camau ffurfiol a gymerir i wireddu'r safonau gyda
gweithgareddau i gefnogi ac ysbrydoli unigolion bod yr iaith yn iaith i bawb, yn y gwaith acyny
gymuned.

